
I. ВОВЕД 

 

Извештајот на деканот за работата на Стоматолошкиот факултет во состав на 

Универзитетот ,,Св. Кирил и Методиј” во Скопје, за периодот декември 2019 - декември 

2020 година, претставува обврска која произлегува од Законот за високото образование и 

Статутот на Универзитетот ,,Св. Кирил и Методиј’’ во Скопје, со цел да се обезбеди 

отчетност пред Наставно - научниот совет на Стоматолошкиот факултет и органите и 

телата на Универзитетот ,,Св. Кирил и Методиј’’ во Скопје.  

 

Во Извештајот се презентирани реализираните и остварени активности во периодот 

декември 2019 - декември 2020, други активности произлезени од измените во законските 

и подзаконските акти  и тековното работење  на Факултетот. Сите активности во 

извештајниот период се во насока на континуитет во работењето и унапредувањето на 

високообразовната, научноистражувачката и применувачката дејност на Факултетот. 

 

II. АКТИВНОСТИ НА ОРГAНИТЕ  НА ФАКУЛТЕТОТ  

Наставно-научниот совет, Деканатската управа и деканот своите активности ги реализираа 

согласно надлежностите утврдени со законот, актите на Универзитетот и Факултетот, а во 

рамките на програмата за работа на деканот и тековните работни активности за 

наведениот извештаен период. Реализираните активности во овој Извештај се 

презентирани по области.  

Наставно-научниот совет во извештајниот период одржа 9 (девет) редовни седници и 2 

(две) вонредни седници на кои беа разгледувани прашања и беа донесувани акти кои се во 

надлежност на Наставно-научниот совет а се утврдени во Законот за високото 

образование и актите на Универзитетот и Факултетот.   

Деканатската управа одржа 9 (девет) редовни седници на кои беа разгледавни прашања 

и беа донесувани одлуки кои се во надлежност на овој орган на Факултетот.  

Во извештајниот период, постојаните работни тела (Кадровскиот одбор, Наставниот одбор, 

Одборот за специјализации, Етичката комисија, Наставно-научниот колегиум на студиската 

програма за втор циклус на студии и Советот за докторски студии) одржуваа седници, 

решаваа за прашања од нивниот делокруг и доставуваа извештаи до Наставно-научниот 

совет на Факултетот.    

Во овој период, донесени се следните акти/документи: 

- Деловник за начинот  на работа и одлучување на Наставно-научниот совет, 

Деканатската управа, работните и  стручните тела, комисиите и основните  

внатрешни организациони единици- катедрите на Универзитетот „Св. Кирил и 

Методиј”  на Стоматолошкиот Факултет во Скопје; 

- Одлука за стекнување и распределба на вкупниот приход на Универзитетот „Св. 

Кирил и Методиј” на Стоматолошкиот факултет –Скопје; 

- Правилник за внатрешна организација на Стоматолошкиот факултет во состав на 

Универзитет ,,Св. Кирил и Методиј” во Скопје; 

- Програма за научноистражувачка работа (2020-2024); 

- Одлука за начинот на реализација на дејностите на Универзитетот ,,Св. Кирил и 

Методиј” Стоматолошки факултет – Скопје, согласно мерките на надлежните органи 

во Република Северна Македонија, за спречување на внесување и ширење на 

Корона вирусот CoVid – 19; 

- Одлука за изменување на Одлуката за начинот на реализација на дејностите на 

Универзитетот „Св. Кирил и Методиј“ во Скопје, Стоматолошки факултет – Скопје, 

согласно со мерките на надлежните органи во Република Северна Македонија за 

спречување на внесување и ширење на коронавирусот CoVid-19; 

- Правилник за начинот и постапката за финансирање на научноистражувачки 

проекти на Стоматолошкиот факултет во Скопје при Универзитетот „Св. Кирил и 

Методиј” во Скопје; 

- Правилник за распределба на дел од средствата стекнати од партиципација  на 

Универзитет ,,Св. Кирил и Методиј” Стоматолошки факултет – Скопје; 

- Правилник за утврдување на платите и надоместоците  на вработените  на 

Стоматолошкиот факултет во Скопје при Универзитетот „Св. Кирил и Методиј” во 

Скопје; 

- Одлука за начинот на реализација на теоретската настава- предавања, практичната 

настава – вежби и други прашања во врска со образовната дејност во зимски 

семестар учебна 2020/2021 година на Универзитет ,,Св. Кирил и Методиј”, 

Стоматолошки факултет – Скопје; 

- Правилник за измени на Правилникот за систематизација на работните места на 

Универзитет ,,Св. Кирил и Методиј” во Скопје Стоматолошки факултет – Скопје; 

- Одлука за организирање на научна конференција – симпозиум во месец јануари 

2021 година и работилници/курсеви за специјализанти во учебна 2020/2021 година; 

- Упатство  за начинот на работа на наставниот кадар на Стоматолошкиот факултет и 

вработените во стручната и административна служба во услови на потреба од 

спречување на ризикот од ширење на болеста (COVID -19); 

III. НАСТАВНО-ОБРАЗОВНА ДЕЈНОСТ  

Наставно-образовната дејност во овој извештаен период се одвиваше во вонредни и 

значително отежнати услови поради состојбата со пандемијата со COVID-19 инфекцијата. 

Имено, наставно-образовната дејност се одвиваше согласно уредбите кои ги носеше 

Владата на Република Северна Македонија и согласно мерките на надлежните органи во 

Република Северна Македонија за спречување на внесување и ширење на Корона вирусот 

CoVid-19, што бараше од сите нас прилагодување на новонастанатата состојба. 

Имено, по прогласување на вонредна состојба, се случи краток прекин на наставата за 

летниот семестар од учебната 2019/20 година. Набрзо потоа, на 2.4.2020 година, 

Наставно-научниот совет ја донесе Одлуката за начинот на реализација на дејностите на 

Универзитетот ,,Св. Кирил и Методиј”,  Стоматолошки факултет – Скопје, согласно мерките 

на надлежните органи во Република Северна Македонија за спречување на внесување и 

ширење на Корона вирусот CoVid – 19.  

На почетокот, по прогласување на вонредната состојба, предавањата на академските и 

стручните студиски програми од прв циклус – додипломски студии и интегрираните 

студии од прв и втор циклус, се спроведува со примена на средства за електронска 

комуникација. Наставниците, предавањата им ги направија достапни на студентите преку 

електронска пошта или преку веб страната на Факултетот. И во овој период, дел од 

наставниците започнаа со користење на видео-конференциски платформи за далечинско 

учење. Доколку делумно или целосно тоа го дозволуваше видот на изведување на вежбата 

предвидена во студиската програма, вежбата се реализираше со примена на видео-

конференциски платформи за далечинско учење. Вежбите предвидени со студиската 

програма за чие изведување беше неопходна инфраструктура (простор, опрема) и физичко 

присуство на студентот не се реализираа. Со цел полесно совладување на содржините од 

предметната програма и консултации со наставниците и соработниците на веб страната на 

Факултетот беа објавени информации за електронските адреси на наставниците и 

соработниците. Предавањата и вежбите на студиската програма од втор циклус стручни 

студии, поради нивната специфичност и потреба од физичко присуство, беа поместени и  

се спроведоа во зимскиот семестар од учебната 2020/21 година. Предавањата, 

семинарите и другите обврски предвидени со студиската програма за трет циклус – 

докторски студии, освен конференции, меѓународна мобилност и активно учество на 

меѓународни собири во врска со докторскиот труд, се реализираа со примена на 

средствата за електронска комуникација. 

Во следната фаза, по воспоставување на платформата Microsoft Teams, се започна со 

on-line настава на оваа платформа. Со цел совладување на препреките, за наставниците и 

студентите беа изработени упатства за користење на апликацијата.    

Во овие услови, Календарот на Стоматолошкиот факултет – Скопје во рамки на 

Универзитетскиот календар на активности и неработни денови во учебната 2019/2020 

година и распоредите за настава претрпеа низа промени и прилагодувања на 

настанатата состојба.  

Со цел поорганизирано одвивање на наставно-образовната дејност во вонредни услови, 

се одржуваа чести консултации со раководителите на Катедрите и раководителите на 

институтите и катедрите на Медицинскиот факултет. Исто така, во изминатиот период 

продолжи организирањето на состаноци со координаторите на студентите од секоја 

студиска година. Истите имаа за цел унапредување на наставната дејност на Факултетот и 

разрешување на проблемите кои се јавуваа во текот на учебната година.   

Испитите во вториот и третиот испитен рок се спроведуваа комбинирано, а начинот на 

нивно организирање го определуваше одговорниот наставник, пришто беше строго водена 

грижа за стриктно придржување до препорачаните протоколи од Министерството за 

образование и Министерството за здравство.  

Предизвикот со кој се соочивме, не беше воопшто лесен имајќи во предвид дека не 

поседувавме доволно предзнаења за користење на најновите технологии и методологии за 

е-учење. Но, со големи напори, во добар дел успеавме да ги надминеме проблемите и на 

нашите студенти, на најдобар можен начин, да им помогнеме во совладувањето на 

наставната материја. 

За реализација на Конкурсот за запишување на студенти во прва година во академската 

2020/2021 година, се применуваше iKNOW-интегриран електронски систем на 

Универзитетот „Св. Кирил и Методиј” во Скопје, за електронско пријавување на 

кандидатите за упис во прва година, внесување на сите потребни податоци и нивна 

електронска обработка. Студентите документите ги прикачуваа или во iKNOW или на е-

мејл адресата која беше отворена за потребите на уписот на студенти. Резултатите од 

уписите се објавуваа на веб-страницата на Факултетот. По завршување на Конкурсот за 

упис на студенти на прв циклус студии во учебната 2020/2021 година  на Стоматолошкиот 

факултет во Скопје, вкупно се запишаа  - 111 студенти и тоа: 70 студенти на студиската 

програма за Интегрирани студии од прв и втор циклус за доктори по дентална медицина; 

34 студенти на студиската програма за стручни забни техничари; 7  студенти на студиската 

програма за стручни стоматолошки сестри – орални хигиенолози. 

Стоматолошкиот факултет се соочи со сериозни проблеми со непостапувањето на 

Одборот за акредитација на високото образование кој, согласно новиот Закон за 

високото образование е во состав на Агенцијата за квалитет во високото образование. 

Имено, овој одбор долго време не функционираше и не постапуваше по барањата за 

акредитација на студиските програми доставени од наша страна. По формирање на 

Агенцијата за квалитет во високото образование, назначувањето на директор на 

Агенцијата и претседател на одборот на акредиција, истите започнаа со работа.  

И покрај нашите напори, Факултетот не успеа да го надмине проблемот со исправката на 

техничка грешка во решението за акредитација на студиската програма за втор циклус на 

студии. Имено, по доставувањето на барање од наша страна за исправка на техничка 

грешка, истото никогаш не беше ставено на разгледување на седница на одборот. Имајќи 

ја во предвид ваквата состојба и потребата од акредитација на оваа студиска програма, 

Факултетот поднесе ново барање за акредитација на оваа студиската програма. Од страна 

на Одборот, на седницата одржана на 30.11.2020 година, издадено е решение за 

акредитација на студиската програма од втор циклус академски – магистерски 

студии. Факултетот достави барање за добивање на решение за почеток со работа на 

оваа студиска програма, чие донесување, согласно Законот за високото образование е во 

надлежност на Агенцијата за квалитет во високото образование.  

Исто така, Факултетот постапи по забелешките доставени од Одборот за студиските 

програми од прв и втор циклус интегрирани студии за доктори по дентална медицина на 

македонски и англиски јазик и по студиската програма за стручни стоматолошки сестри – 

орални хигиенолози. За овие студиски програми од страна на Одборот за акредитација 

издадени се решенија за акредитација и побаравме добивање на решение за почеток со 

работа.  

За студиската програма од прв циклус на студии за стручни забни техничари сеуште не е 

добиено решение за акредитација од причина што не е доставен извештај од страна на 

комисијата формирана од Одборот, поради што, од наша страна е побарано и предлог-

проектот за оваа студиска програма да се разгледа на седница на Одборот.   

Во извештајниот период, добиени се 15 решенија за акредитација на ментори на трет 

циклус на студии. 

Во согласност со актите на Универзитетот, добиени се согласности за вршење на 

високообразовна дејност на Стоматолошкиот факултет за лица избрани во звање од 

наставно-научните совети на Медицинскиот, Природно-математичкиот, Филолошкиот 

факултет и Факултетот за физичко образование, спорт и здравје. Исто така, добиени се и 

согласности за ангажирање на стручњаци од практиката.  

Во извештајниот период, продолжи да функционира компјутерската проверка на 

знаењето на студентите, како дел од напорите за овозможување на пообјективна 

проверка на знаењата на студентите. За непречено функционирање на компјутерскиот 

центар, набавени се нови UPS уреди. Базата на прашања во софтверот за компјутерско 

полагање во континуитет се надополнува со нови прашања доставени од наставниот 

кадар.  

Од страна на функционално-работната единица за мултимедијална презентација 

изработени се видеа од извршените стоматолошки интервенции. Овие содржини се 

достапни на веб страната и youtube каналот на Факултетот. Значајно е да се напомене 

дека Катедрата за детска и превентивна стоматологија, под раководство на проф. д-р 

Елизабета Ѓоргиевска, изготви видео за правилна употреба на лична заштитна опрема во 

стоматолошката практика. Видео презентацијата е пред се наменета за студентите на 

Стоматолошкиот факултет – Скопје кои во склоп на практичната настава ќе изведуваат 

стоматолошки интервенции. Воедно, инструкциите дадени во видео презентацијата ќе 

бидат од полза за специјализантите како и за дипломираните доктори по дентална 

медицина. 

Во извештајниот период е спроведена евалуација на наставата од страна на студентите.  

Во извештајниот период на Стоматолошкиот факултет во Скопје на сите студиски 

програми од прв циклус дипломирале вкупно 97 студенти, и тоа: на студиите по дентална 

медицина дипломирале 58 студенти, а на тригодишните стручни студии дипломирале 39 

студенти, од кои 31 на студиската програма за стручни забни техничари, 8 на студиската 

програма за стручни стоматолошки сестри – орални хигиенолози. Со звање магистер на 

стоматолошки науки се стегнале 10 лица, додека пак со звање доктор на стоматолошки 

науки се стекнале 7 лица. 

Од страна на органите и телата на Факултетот, во изминатиот период се одлучуваше по 

барања од сегашните и поранешните студенти на Стоматолошкиот факултет – Скопје.  

 

 

 

 

 

 

 

 



Извештај за работа на деканот на Стоматолошкиот факултет – Скопје (2019-2020) 
 

 
6 

 

IV. СТУДЕНТИ 

Во извештајниот период, студентите беа активно вклучени во работата на органите и 

телата на Факултетот. За одбележување е нивното учество во Наставниот одбор, каде по 

долги дискусии со наставниците се донесуваа заклучоци за подобрување на квалитетот на 

наставата. Студентите, заедно со наставниците од Стоматолошкиот факултет, учествуваа 

во поголем број на промотивни настани: презентирање на студиските програми на 

Стоматолошкиот факултет пред учениците од средното медицинско училиште ,,Панче 

Караѓозов’’ во рамки на проектот „Училиштата на Градот Скопје со отворени врати за 

факултетите и универзитетите за промоција на нивните студиски програми“; On-line 

отворен ден на Стоматолошкиот факултет – Скопје и на други промотивни настани.  

 

Факултетското студентско собрание на Стоматолошки факултет – Скопје 

Во извештајниот период, Наставно-научниот совет даде согласност на Статутот на 

Факултетското студентско собрание на Универзитет ,,Св. Кирил и Методиј” , Стоматолошки 

факултет- Скопје (ФСС-СФ), со што се заокружи правната рамка на новиот модел на 

студентско организирање, предвиден со Законот за високото образование, Статутот на 

Универзитетот ,,Св. Кирил и Методиј’’ во Скопје и Статутот на Стоматолошкиот факултет – 

Скопје.  

Чувствувам потреба да искажам голема благодарност до Јован Крлев, поранешен 

претседател на ФСС-СФ, кој во извештајниот период дипломираше и му престана 

мандатот на претседател на ФСС-СФ согласно Статутот на ФСС-СФ.  Со цел непречена 

работа, на седницата на ФСС-СФ, одржана на 28.09.2020 година, именуван е вршител на 

должност претседател. На оваа функција, од страна на претставниците на ФСС-СФ 

именувана е Мартина Анастасовска, студент на студиската програма за доктори по 

дентална медицина. 

Имајќи во предвид дека секоја учебна година се спроведуваат избори на претседател и 

членови на Факултетското студентско собрание на Стоматолошки факултет – Скопје, 

Факултетот презема низа активности за организирање на истите во услови на пандемија со 

COVID-19 инфекцијата. Имено, за успешно спроведување на фер и демократски избори за 

членови и претседател на Факултетското студентско собрание одржани се on-line собири 

на студентите на кои истите имаа можност да предлагаат кандидати за членови и 

претседател на Факултетското студентско собрание. Исто така, беше формирана Изборна 

комисија и истата донесе Упатство за спроведување на избори за членови и претседател 

на ФСС-СФ во учебната 2020/21 година и процедура за on-line гласање.  

На 10.12.2020 година, на Стоматолошкиот факултет – Скопје се спроведоа избори за 

членови и претседател на ФСС-СФ. За претседател е избрана Мартина Анастасовска. За 

членови на ФСС-СФ се избрани следните студенти: Ана Стратрова, Ана Стојанова, 

Кристијан Донев, Јана Панчевска, Јоана Велковска, Душан Ѓорѓиевски, Ивона Тасевска, 

Викторија Трифуновска, Ивана Младеновска и д-р Александар Стаматоски. Во 

извештајниот период одржана е и конститутивната седница на новиот состав на ФСС-СФ. 

ФСС-СФ и Здружението на студенти на Медицински факултет ,,Европска Македонска 

Студентска Асоцијација на Македонија" – ЕМСА Македонија склучија меморандум за 

соработка. Со меморандумот е предвидена соработка во повеќе области од интерес на 

студентите. Како резултат на соработката, на 12 и 13 декември 2020 година се одржани on-

line предавања на теми кои ги обединуваат стоматологијата и медицината. Од страна на 

Стоматолошкиот факултет, активно учество земаа проф. д-р Мирјана Поповска, проф. д-р 

Анета Атанасовска Стојановска и проф. д-р Даница Поповиќ Моневска.  

Учество на INNO-SAE 2020 програма 

Мартина Анастасовска, студент на Стоматолошки факултет - Скопје заедно со Кристијан 

Алексоски и Стефан Стојановиќ, студенти на Медицинскиот факултет - Скопје и Јована 

Димишковска, студент на Фармацевтскиот факултет – Скопје, со свој проект учествуваа на 

студентската програма Innovations in Smart Anything Everywhere - INNO-SAE 2020.  

Одобрениот проект е изработен под мое менторство и носи наслов  SalivaDiag - Плунката 

како неинвазивен дијагностички биофлуид за идентификација на индивидуи со зголемен 

ризик за метаболички синдром и кардиоваскуларни заболувања. Проектот е реализиран во 

биохемиската лабораторија на Центарот за научно-истражувачка работа на 

Стоматолошкиот факултет – Скопје. Поради состојбата со COVID-19 презентацијата на 

готовиот проект се одржа преку ZOOM Webinar на 15.12.2020. 

Innovations in Smart Anything Everywhere - INNO-SAE 2020 е заедничка иницијатива на 

Центарот за трансфер на технологии и иновации – ИНОФЕИТ и Универзитетското 

студентско собрание при Универзитетот “Св. Кирил и Методиј” - Скопје насочена кон 

стимулирање на иновативниот капацитет на студентите. Идејата е да се стимулираат 

студентите да работат на иновативни идеи кои можат да се развијат во прототип и, 

истовремено, да се развиваат нивните претприемнички вештини. 

 

Прва студентска конференција за нутриција 

На 24 октомври 2020 година, се одржа првата студентска конференција за нутриција. 

Конференцијата беше организирана од факултетските студентски собранија на 

Медицинскиот факултет, Фармацевтскиот факултет, Стоматолошкиот факултет, Природно-

математичкиот факултет и Факултетот за физичко образование, спорт и здравје при 

Универзитетот „Св. Кирил и Методиј“ Скопје. На конференцијата свои презентации имаа: 

Мартина Анастасовска, под менторство на проф. д-р Ќиро Ивановски; Сара Демири и Елма 

Демри, под менторство на проф. д-р Мери Павлевска и д-р Анета Лазаровска под 

менторство на виш науч.сор. д-р Олга Кокочева Ивановска. 

 

Учество на студентите на настаните од континуираната едукација 

Согласно склучениот меморандум помеѓу Стоматолошкиот факултет – Скопје и 

Македонското стоматолошко друштво (МСД) и Програма за научноистражувачка работа на 

Универзитетот „Св. Кирил и Методиј” во Скопје – Стоматолошки факултет – Скопје, за 

периодот 2020 – 2024, овозможено е бесплатно учество на студентите на настани од 

континуирана едукација во организација на МСД и здруженијата во негов состав. Имено, на 

студентите им е овозможено бесплатно учество на симпозиумите, конгресите и 

работилниците кои ги организира Македонското стоматолошко друштво и здруженијата во 

негов состав, по претходно спроведена постапка за избор на учесниците. Активностите за 

споделувањето на информации за настаните и начинот на пријавувањето и изборот на 

учесници на настаните ги спроведува Факултетското студентско собрание и Стручната и 

административна служба. 

Студентите покажаа значителен интерес за учество на настаните од континуираната 

едукација кои се организираа во 2020-та година и на сите пријавени студенти им беше 

овозможено бесплатно пасивно учество.  

Е-услуги 

Со цел овозможување на поголема достапноста на услугите кон студентите, редуцирање 

на физичко присуство на студентите и подигнување на нивото на дигитализација на 

Факултетот, креиравме интерна платформа за е-услуги. Преку оваа платформа, 

студентите запишани на сите студиски програми на Стоматолошкиот факултет – Скопје, во 

состав на Универзитетот ,,Св. Кирил и Методиј’’ во Скопје, можат по електронски пат, да 

поднесат барање за добивање на услуги од службата за студентски прашања. 

Сметаме дека на овој начин ќе придонесеме за олеснување на пристапот на нашите 

студенти до потребните документи, особено во услови на пандемија со КОВИД-19, ќе го 

направиме безбедно секојдневието на секој од нас и притоа ќе овозможиме попродуктивно 

користење на слободното време, намалување на ризиците од ширење на инфекцијата и 

поголема ефикасност на нашето работење. 

 

ПОС терминал за безготовинско плаќање 

Во извештајниот период, поставен е ПОС терминал преку кој студентите на Факултетот 

можат да ги вршат сите уплати кон Факултетот. На овој начин се олесни вршењето на 

уплатите на студентите и специјализантите и наместо истите да одат во банка и потоа да 

ја донесат уплатницата, уплатата се врши на самото место со што е скратено времето и 

трошоците за извршувањето на финансиските обврски.   

 

Студентски конгрес и летна школа 

Факултетското студентско собрание на Стоматолошки факултет - Скопје ги започна 

активностите за организирање на 27-миот Меѓународен студентски конгрес на студентите 

по стоматологија и втората Летна школа. Беше предвидено овие настани да се одржат од 

14 до 17 мај 2020 година во Охрид, но поради состојбата со пандемијата истите не се 

одржаа. 

 

Други активности 

По повод новогодишните и Божиќните празници, ФСС-СФ, во декември 2019 година, 

организираше хуманитарна акција под слоганот „Биди и ти нечиј Дедо Мраз“. Кутија за 

оставање на донации беше поставена во холот на ЈЗУ Стоматолошки клинички центар „Св. 

Пантелејмон“ – Скопје, каде вработените, студентите, специјализантите и пациентите имаа 

можност да донираат средства, наменети за целите на хуманитарната акција. 

V. НАУЧНОИСТРАЖУВАЧКА ДЕЈНОСТ 

Во извештајниот период беа преземени низа активности за унапредување на научно-

истражувачката дејност на Стоматолошкиот факултет која е составен дел од дејноста на 

Факултетот и е од клучно значење за неговата меѓународна репутација, репутацијата на 

Универзитетот, како и за подигнување на квалитетот на наставата. 

Наставно-научниот совет на Факултетот донесе стратешки документ – Програма за 

научноистражувачка работа на Универзитетот „Св. Кирил и Методиј” во Скопје – 

Стоматолошки факултет – Скопје, за периодот 2020 – 2024, со која се предвидоа цели и 

приоритети, стратегиски и оперативни активности за: континуирано унапредување и 

подигнување на квалитетот на научноистражувачката дејност преку заемна поврзаност на 

науката и образованието за поквалитетна забоздравствена заштита и наставно-образовна 

практична работа; унапредување и зајакнување на домашната и меѓународната соработка 

во трансферот на знаења преку истражувања, обука и апликација; унапредување на 

користењето на резултатите од истражувањата кои ќе имаат, пред сè, апликативен 

придонес во секојдневната клиничка практика; обезбедување на неопходно и одржливо 

финансирање, стратегиско планирање и развој; обезбедување на транспарентност во 

истражувањата и во користењето на резултатите; унапредување на научноистражувачката 

инфраструктура преку обезбедување на современи апарати и материјали и поголема 

вклученост на студентите во научноистражувачките активности. 

 

Научно-истражувачки проекти 

Научно-истражувачки проекти одобрени од Универзитетот 

Во извештајниот период, Ректорската управа и Универзитетскиот сенат, го прифатија 

Извештајот за реализација на доделените средства за научно-истражувачкиот проект 

„Евалуација на влијанието и потребата од протетичка рехабилитација врз оралното 

здравје и квалитет на животот кај геријатриска популација во Р. Македонија”, во кој главен 

истражувач е проф. д-р Гордана Ковачевска. 

Во декември 2020 година, одобрени се дел од средствата за реализирање на проектот 

„Употреба на фотограметрија за тродимензионална анализа на краниофацијалната 

морфологија” во кој главен истражувач е д-р Александар Илиев.  

Универзитетскиот сенат го одобри финансирањето на научно-истражувачкиот проект 

„Влијание на формата и големината на денталните лакови врз морфолошките варијации 

на малоклузии кај школски деца на територија на град Скопје“, во кој главен истражувач е 

д-р Лидија Кануркова, редовен професор. 

 

Научно-истражувачки проекти од сопствени средства 

Наставно-научниот совет на Факултетот, во изминатиот период го донесе Правилникот за 

начинот и постапката за финансирање на научноистражувачки проекти на 

Стоматолошкиот факултет во Скопје, со кој се обезбеди правна рамка за начинот и 

постапката за финансирањето и распределбата на средствата за спроведување на 

научно-истражувачките проекти кои ќе се финансираат од средствата на Факултетот.  

Факултетот, согласно одредбите на Правилникот презеде активности за доделување на 

научно-истражувачки проекти кои ќе се реализираат во следниот двегодишен период. 

Имено, формирана е конкурсна комисија и распишан е Конкурс за доделување на средства 

за реализација на научноистражувачки проекти. Во следниот период ќе продолжат 

активностите за одобрување и спроведување на научно-истражувачките проекти. 

 

Проект финансиран од град Скопје 

Стоматолошкиот факултет учествуваше на Јавниот повик за поддршка на проектите и 

програмските активности на организации кои работат во областа на социјалната, детска и 

здравствена заштита, објавен од град Скопје. Од градот Скопје е одобрен нашиот проект 

со наслов ,,Унапредување на оралното здравје кај граѓани од социјално ранливи 

категории’’, кој го изработија проф. д-р Снежана Пешевска, проф. д-р Сања Панчевска, 

доц. д-р Марина Ефтимоска, виш науч. сор. д-р Ефка Жабокова Билбилова, доц. д-р 

Гордана Апостолова и м-р спец. Влатко Коколански. 

Целта на овој проект е обезбедување на поголема достапност  и координирани активности 

за санирање и постигнување на оптимално орално здравје кај лица од социјално ранливи 

категории, а со тоа и подобрување на нивното системско  здравје, како и превенција на 

постигнатото орално здравје со мотивација и едукација за правилна орална хигиена. 

Планирано е сите тераписки активности да се  изведуваат во рамките на практичната 

настава на студентите на Стоматолошкиот факултет  - Скопје, на наставната база на 

Факултетот - партнер во проектот - ЈЗУ УСКЦ ,,Св. Пантелејмон’’ во Скопје, под директен 

надзор на наставно-научниот, научниот и соработнички кадар на Факултетот. Притоа, 

пациентите нема да имаат никакви финансиски импликации при добивање на овие услуги, 

а ќе им бидат обезбедени и основни и помошни средства за одржување на оралната 

хигиена од партнерот на проектот - Интердентал ДООЕЛ и ќе биде спроведена едукација 

за правилно одржување на оралната хигиена на секој поединец. 

Факултетот ја започна првата фаза од проектот, но заради состојбата со пандемијата со 

COVID-19 реализирањето на овој проект е одложено на неопределено време, се до 

создавање на поволни епидемиолошки услови.  

 

Пристап до електронски бази  

Во извештајниот период за вработените на Стоматолошкиот факултет – Скопје е 

обезбеден бесплатен пристап до дваесетина електронски бази на EBSCO сервисот. 

Пристапот е обезбеден од страна на Универзитетот ,,Св. Кирил и Методиј’’ во Скопје како 

членка на Mакедонски Електронски Библиотеки (МЕБ). Пристапот до електронските бази 

овозможува: неограничен број на истовремено вклучени корисници; неограничено време за 

престој во базите; неограничен број на трудови кои може да се читаат, снимат (download) 

или пратат на е-адреса; пристап со user ID, од различна локација, без ограничувања. 

Исто така, за наставно-научниот, научниот и соработничкиот кадар и  студентите од прв, 

втор и трет циклус на студии и специјализантите продолжен е и пристапот до 

електронската база на научни и стручни трудови и книги – HINARI. 

 

Визитинг професори 

Во извештајниот период, беше реализирана програмата за ангажирање на визитинг 

професори од меѓународно рангирани универзитети и тоа:  

 проф. д-р Мирјана Ивановиќ, Стоматолошки факултет во Белград, Универзитет во 

Белград. 

 Проф. д-р Никола Ангелов, Ut Нealth School of Dentistry, Houston, Texas, USA. 

Проф. д-р Мирјана Ивановиќ на ден 3.3.2020 година, одржа предавање на тема: 

Ендодонтски третман на млади трајни заби. Проф. д-р Никола Ангелов, во својство на 

визитинг професор, на 25.9.2020 година, преку платформата Cisco Webex, одржа 

предавање на тема: Blood Pressure Regulation, Oral Microbiome and Oral Hygiene: New 

Paradigm. 

 

Организирање на симпозиуми, курсеви и работилници 

Во извештајниот период , Факултетот презеде активности за организирање на курсеви, 

како нов начин на континуирано стручно усовршување, на кои учесниците ќе имаат 

можност да се запознаат со нови методи за третман на одредени заболувања и/или 

стекнување на вештини. Од страна на наставниот кадар беа предложени 13 

курсеви/работилници, но истите не се одржаа заради влошување на епидемиолошката 

состојба со COVID-19.  

Одржувањето на симпозиумот организиран од Факултетот, а акредитиран од 

Стоматолошката комора на Македонија е предвидено да се одржи во јануари 2021 година.  

На вработените, студентите и специјализантите, во соработка со Интердентал (застапник 

на Curaprox), Промедика (застапник на Ivoclar Vivadent) и M6 Educational Centre (во 

соработка со Mindvalley) им беше дадена можност за бесплатно учество за вебинарите 

организирани од нивна страна. 

 

Македонски стоматолошки преглед  

Списанието, во извештајниот период, продолжи да излегува како on-line издание, а 

трудовите се достапни на веб страната на Факултетот. 

Во извештајниот период, издадени се 3 броја на списанието Македонски стоматолошки 

преглед и тоа: еден број во 2019 - 2019; 42 (4); 2 броја во 2020 – 2020; 43 (1) и 2020; 43 (2). 

Во тек е подготовка на последните два броја од списанието за 2020 година. 

Списанието од оваа година е индексирано на Index Copernicus. 

Сите трудови се рецензираат и лекторираат, а потоа графички се обработуваат и се 

запишуваат во Националната и универзитетска библиотека „Св. Климент Охридски“, со цел 

подобрување на квалитетот на списанието. 

 

Активности за реализација на Ризница на трудови 

Во извештајниот период, Стоматолошкиот факултет продолжи со внесување на податоци 

во ризницата на научни и уметнички трудови на УКИМ. Активноста на внесување на 

податоци во ризницата на трудови ќе продолжи и во следниот период.  

 

Годишни конференции за докторски студии 

На 2020 година во просториите на Стоматолошкиот факултет се одржаа годишните 

конференции за студентите запишани на трет циклус студии.  

 

 

VI. СПЕЦИЈАЛИЗАЦИИ 

Согласно заклучокот на Одборот на специјализации на Стоматолошкиот факултет, во 

изминатиот период се започна со изработка на нови планови и програми за 

специјализациите и супспецијализациите од областа на стоматологија. Со цел 

униформност на новите планови и програми за специјализации и супспецијализации, беше 

изработен образец во кој беше потребно се наведат методските единици за теоретскиот 

дел, деловите од стажот (турнусите), практична обука (класифицирана по турнуси, со 

дефиниран број на постапки и интервенции), предвидените колоквиуми и вештините и 

знаењата со кои се стекнува специјализантот по завршување на секој турнус и по 

завршување на целиот план и програма. Со цел поголема препознатливност на плановите 

и програмите во странство, истите ги следат европските препораки и практики како и 

препораките на европските интернационални асоцијации. Од страна на внатрешните 

организациони единици, катедрите, беа одржани состаноци со цел изработка на новите 

планови и програми и истите се доставени до стручната и административната служба. 

Овие планови и програми ќе бидат предложени до Министерството за здравство, во чија 

надлежност е донесување на правилник за специјализациите и супспецијализациите на 

здравствените работници со високо образование од областа на стоматологијата. 

Во извештајниот период, е објавен оглас за одобрување на специјализации согласно 

Програмата за потребите од специјалистички и субспецијалистички кадри согласно со 

мрежата на здравствени установи и истиот е во тек. 

Имајќи ги во предвид одредбите од Законот за здравствена заштита, Факултетот со 

јавните здравствени установи во кои се обавуваат делови од стажот (турнуси) склучи 

договори за уредување на меѓусебните права и обврски по основ на реализација на 

специјализации и тоа со: ЈЗУ Универзитетска клиника за дерматологија, ЈЗУ 

Универзитетска клиника за ендокринологија, ЈЗУ Универзитетска клиника за инфективни 

болести и фебрилни состојби, ЈЗУ Универзитетска клиника за кардиологија, ЈЗУ 

Универзитетска клиника за неврохирургија, ЈЗУ Универзитетска клиника за радиотерапија 

и онкологија, ЈЗУ Универзитетска клиника за уво, грло и нос, ЈЗУ Универзитетска клиника 

за детски болести, ЈЗУ Универзитетска клиника за пластична и реконструктивна хирургија, 

ЈЗУ Универзитетска клиника за психијатрија, ЈЗУ Универзитетска клиника за радиологија, 

ЈЗУ Универзитетска клиника за трауматологија, ортопедски болести, анестезија, 

реанимација и интензивно лекување и ургентен центар Скопје, ЈЗУ Универзитетска 

клиника за торакална и васкуларна хирургија и Институт за трансфузиона медицина. 

Имено, со овие договори се уредија меѓусебните права и обврски на Факултетот и Јавната 

здравствена установа во однос на спроведувањето на практичниот дел од плановите и 

програмите за специјализации, односно супспецијализации, како и начинот на утврдување, 

распределба и плаќање на надоместокот за спроведената практичната обука, односно 

совладувањето на одделните вештини од планот и програмата за специјализациите и 

супспецијализациите, која специјализантите, односно супспецијализантите ја спроведуваат 

во јавната здравствената установа.  

За реализираната специјалистичка теоретска настава, реализираните обврски на 

менторите како и за учеството во комисиите за полагање на предиспитен специјалистички 

и специјалистички испит, обврските редовно се подмируваа и во континуитет се 

исплатуваа доспеаните надоместоци на наставниот кадар. Исто така, во извештајниот 

период, се продолжи со навремено исплаќање на надоместоците кон јавните здравствени 

установи – наставните бази во кои се спроведуваат турнусите на здравствените 

специјализации.  

Во изминатиот период, заради промена на законската регулатива, беше одобрена и 

специјализација на 12 специјализанти, странски државјани на следните гранки на 

специјализација: ортодонција, орална хирургија и максилофацијална хирургија.   

Во извештајниот период, специјализацијата ја завршија вкупно 45 доктори по 

стоматологијата. По области, низ бројки, со стручен назив специјалист од соодветната 

област на специјализација се стекнаа: oрална хирургија – 6 лица, ортодонција -13 лица, 

протетика – 9 лица, пародонтологија – 4 лица, орална медицина – 1 лице, ендодонција и 

реставративна стоматологија – 5 лица, детска стоматологија – 4 лица, примарна 

стоматолошка здравствена заштита – 1 лице , максилофацијална хирургија – 2 лица. 

VII. МЕЃУНАРОДНА СОРАБОТКА 

Во извештајниот период, заради состојбата со пандемијата со COVID-19 инфекцијата, 

меѓународната соработка на Факултетот беше поприлично ограничена. Сепак, активноста   

во полето на меѓународната соработка беше насочена кон повторно воспоставување на 

добрите односи со Факултетите од нашето опкружување, но и воспоставување на нови 

договори за соработка. 

Во изминатиот период, Стоматолошкиот факултет склучи договор за соработка со 

Медицинскиот факултет во Подгорица при Универзитетот во Подгорица, Република 

Црна Гора.  

Продеканката за меѓународна соработка, проф. д-р Соња Апостолска, во просториите на 

Факултетот оствари работна средба со проф. д-р Асја Челебиќ и д-р Николина Лешиќ. 

На средбата беа разменети мислења за унапредување на меѓународната соработка со 

Стоматолошкиот факултет во Загреб.  

 

ЕРАЗМУС+ 

Стоматолошкиот факултет ги реализираше активностите за објава и номинирање на 

кандидати по конкурсите во рамки на програмата Еразмус+ акција 1: индивидуална 

мобилност за наставен кадар и студенти за академската 2020/2021 година, објавени од 

страна на Универзитетот ,,Св. Кирил и Методиј’’ во Скопје 

Во изминатиот период, нашиот универзитетот склучи Еразмус+ договор со Универзитетот 

во Истанбул, Турција, согласно кој наставници и студенти можат да престојуваат и на 

факултетите од областа на медицинските науки, вклучувајќи ја и стоматологијата.  

 

Членство во меѓународни асоцијации 

Стоматолошкиот факултет во Скопје и оваа година е полноправна членка во Асоцијацијата 

за стоматолошка едукација во Европа (анг. Association for Dental Education in Europe - 

ADEE). Со членството во оваа асоцијација, вработените и студентите имаат пристап до 

ресурсите објавени на web страната на ADEE. На вработените на Стоматолошкиот 

факултет во Скопје и на студентите им е овозможен бесплатен пристап до сите ресурси и 

бенефиции кои ги нуди асоцијацијата. 

VIII. ФИНАНСИИ И ИНВЕСТИЦИИ 

 

Во овој извештаен период, продолжи инвестицискиот циклус за подобрување на 

просторните услови во кои се изведува теоретската и практичната настава, набавка на 

опрема и материјали за практична настава, набавка на информатичка технологија и 

сервисирање на постоечката стоматолошка опрема. Исто така, беа преземени низа 

активности за воспоставување на системот за јавна внатрешна финансиска контрола и 

усогласување на сметководството на Стоматолошкиот факултет со единствената 

организација на сметководствените системи и заедничките сметководствени политики на 

Универзитетот ,,Св. Кирил и Методиј’’ во Скопје како и спроведување на системот на 

интерни контроли и интерни постапки на Универзитетот ,,Св. Кирил и Методиј’’ во Скопје 

Стоматолошки факултет – Скопје. 

Во извештајниот период, се изврши целосно реновирање на амфитеатарот бр. 2, 

лоциран во објектот на ЈЗУ УК за лице, вилици и врат - максилофацијална хирургија. 

Овој амфитеатар, со години наназад беше во катастрофално лоша состојба. Поради 

несоодветна кровна конструкција, се појавуваше кондензација и прокиснување низ целиот 

амфитеатар,  дрвената ламперија беше скапана, дрвените столици беа стари и дотраени, 

санитарните јазли не беа реконструирани. ЈЗУ УК за лице, вилици и врат - 

максилофацијална хирургија, започна со реконструкција на својот дел од кровот и 

просториите кои се наоѓаат на истиот спрат на кој се наоѓа и амфитеатарот, па поради тоа 

реконструкцијата на амфитеатарот паралелно се одвиваше со реконструкцијата на 

објектот на ЈЗУ УК за лице, вилици и врат -  максилофацијална хирургија, а со  цел 

непречено одвивање на наставната и здравствената дејност на Факултетот и Клиниката. 

За да го добие сегашниот изглед, во овој амфитеатар беше извршена: демонтажа, 

транспорт и трајно одложување на таваницата од даски и греди од кровната конструкција, 

поставување на  соодветна изолација и спречување на создавање на кондензација, 

поставување на нови прозорци, отстранување на два слоја ПВЦ под (ставен еден врз 

друг), поставување на олма маса и  поставување на ПВЦ под, демонтажа на старите и 

искршени столици и набавка на нови амфитеатарски столици и клупи, поставување на 

нова електрична инсталација, поставување на нови радијатори. Исто така, беа извршени 

гипсарско-молерофарбарски работи, беа реновирани санитарните јазли и беше поставена 

соодветна вентилација. За потребите на овој амфитеатар, но и за амфитеатарот бр. 1 

беше набавена нова ИТ опрема.   

За потребите на наставата, во изминатиот период извршивме пренамена на две простории 

во објектот ,,стар деканат'' и создадовме нова училница (училница бр. 1). Истата беше 

опремена со нов училишен мебел. Оваа просторија е наменета пред сè за студентите од 

студиската програма за стручни стоматолошки сестри - орални хигиенолози, како и за 

помала група на студенти од втор, трет циклус и специјализанти.  

По наше барање и со поддршка на Ректоратот на Универзитетот и Министерството за 

образование и наука, на сметката 603 беа одобрени средства во висина од 5.000.000,00 

денари за набавка на нова стоматолошка опрема која ќе биде сместена на Катедрата 

за детска и превентивна стоматологија и Катедрата за орална хирургија. Значајно е 

да напоменам дека овие средства не се од самофинансирачки активности односно 

сопствени средства на Факултетот, туку се директни средства од Буџетот на Република 

Северна Македонија кои се наменети за нашиот факултет. Со цел реализирање на овие 

средства, успешно реализиравме постапка за јавна набавка и во тек е набавка на 5 

стоматолошки столици, целосно опремени со сите насадни инструменти, саугери, 

мултимедијален кит и безжични лед лампи.  

Во двете простории во кои ќе биде сместена опремата извршивме нивно целосно 

реновирање. Имено, реновирањето опфати целосна промена на инсталацијата 

(водоводна, канализациона, електрична, воздушна и информатичка), промена на 

прозорците и вратите, поставување на подна облога, набавка на нов мебел, поставување 

на клима уреди и нови радијатори, а ќе биде поставена и нова ИТ опрема. Исто така, во 

завршна фаза се и гипсарско-молерофарбарски работи. По целосното реновирање на 

просториите, кон крајот на оваа година и почетокот на наредната година, очекуваме и 

инсталирање на новата опрема и нејзино ставање во функција.  

Со цел унапредување на наставната, научно-истражувачката и применувачката дејност на 

Стоматолошкиот факултет, на почетокот на овој извештаен период, целосно се опреми 

биохемиската лабораторија со нова лабораториска опрема и тоа: водена бања со капак 

и држач за епрувети; клиничка центрифуга за сепарација на крвна плазма; 

микроцетрифуга со ладење; спектрофотометар и мини инкубатор. Набавената опрема е 

целосно ставена во функција и со дел од истата беше реализиран проектот во рамки на 

програма Innovations in Smart Anything Everywhere - INNO-SAE 2020 со наслов  SalivaDiag - 

Плунката како неинвазивен дијагностички биофлуид за идентификација на индивидуи со 

зголемен ризик за метаболички синдром и кардиоваскуларни заболувања. 

Со цел унапредување на практичната настава, Факултетот спроведе постапка за набавка 

на потрошен материјал и ситен инвентар за Катедрата за стоматолошка протетика, 

Катедрата за болести на заби и ендодонт, Катедрата за ортодонција, Катедрата за орална 

хирургија и Катедрата за имплантологија. Освен материјали потребни за вежби, се 

набавија нови инструменти, модели, негатоскопи итн. 

Со цел одвивање на on-line наставата од работните простории на наставниот кадар беа 

поставени рутери за интернет поврзување. Но, проблемот со застарената мрежна 

опрема и долгогодишното невложување во ИТ опрема од страна на ЈЗУ УСКЦ ,,Св. 

Пантелејмон’’ не е надминат. Дополнително, ЈЗУ УСКЦ ,,Св. Пантелејмон’’ Скопје има 

проблем со обезбедување на стабилна интернет врска од економскиот оператор со кој 

имаат склучено договор за јавна набавка, а локацијата на работните простории на 

наставниот кадар не дозволува обезбедување на посебна интернет мрежа управувана од 

Факултетот. За жал, и покрај нашите заложби за надминување на овој проблем, сеуште се 

случуваат прекини во интернет конекциите.  

За потребите на вработените во стручната и административната служба беше извршена 

набавка на нова ИТ опрема. Имено, беа набавени 10 нови десктоп компјутери и 

монитори, брз архивски скенер и печатачи. Исто така, за потребите на компјутерскиот 

центар, набавени се UPS уреди. 

Во извештајниот период, Факултетот прими значајни донации кои придонесоа за 

намалување на расходите. Имено, со цел спречување со ширењето на COVID-19 

инфекцијата и обезбедување на лична заштитна опрема добивме донации од: Светската 

здравствена организација, Алкалоид, Реплек, Промедика, Здружението на специјалисти по 

болести на устата и пародонтот при МСД, Здружението за специјалисти по орална 

хирургија при МСД, Здружението на специјалисти по ортодонција при МСД. Исто така, од 

страна на ДПТУ Промедика добивме донација и на композити за практична настава на 

студентите на Факултетот.  

На почетокот од овој извештаен период, се изврши унифицирање на работното време на 

сите двојно вработени во ЈЗУ УСКЦ ,,Св.Пантелејмон’’  - Скопје и Стоматолошкиот 

факултет во Скопје. Исто така, беше донесен Правилник за утврдување на платите и 

надоместоците  на вработените  на Стоматолошкиот факултет во Скопје при 

Универзитетот „Св. Кирил и Методиј” во Скопје, а од страна на Министерството за 

здравство беше склучен и Анекс за изменување и дополнување на колективниот договор 

за здравствената дејност на Република Македонија. Со тоа, се подобрија финансиските 

примања по основ на плата на лицата со двоен работен однос.  

Во изминатиот период се продолжи кон воспоставување на системот за јавна 

внатрешна финансиска контрола. Имено, се извршија неколку интерни контроли од 

страна на комисијата за интерна контрола, но и комисии од моја страна. За жал, 

констатирано е нецелосно почитување на општите акти и интерните процедури, а кои 

имаат финансиски импликации врз работењето на Факултетот. И покрај тоа што на 

Факултетот постои Одделение за финансиско, сметководствено и материјално работење 

истото не ги врши во целост работите превидени со Законот за буџети, Правилникот за 

сметководство на буџети и буџетски корисници и интерните процедури на Факултетот. Со 

цел надминување на состојбата беше распишан и јавен оглас за доделување на договор 

за јавна набавка за вршење на финансиско-сметководствени услуги, но поради 

неисполнување на обврските предвидени со договорот од страна на економскиот оператор 

истиот е раскинат. Исто така, со цел правилна исплата на платите на вработените 

ангажирано е и надворешно правно лице за давање на советодавни услуги. За 

констатираните неправилности на Одделението за финансиско, сметководствено и 

материјално работење е укажувано повеќе пати, на бројни состаноци, но и со писмени 

дописи, а со цел барање за правилно работење, но за жал, истото не вроди со плод. Со 

оглед дека во континуитет се доставуваат нецелосни, неточни, невистинити и ненавремени 

информации за финансиско-сметководственото работење, дел од работата на 

одделението ја вршам јас, продеканите и соработникот за човечки ресурси, а сè со цел 

спречување на можни штети за Факултетот и обезбедување на реален финансиски план 

согласно потребите на Факултетот. Во следниот период ќе се преземаат дополнителни 

активности за унапредување на финансиската, сметководствената и материјалната работа 

на Факултетот.  

Токму поради ваквиот однос кон јавните финансии како и полесната можност за плаќање 

на режиски трошоци (освен струја и вода) од сопствената сметка на Факултетот, 

констатирав дека Одделението за финансиско, сметководствено и материјално работење 

не преземало никакви активности за покривање на сите режиски трошоци од сметката на 

основниот буџет – 603, туку во континуитет продолжи да изготвува налози за исплата на 

овие трошоци од сопствената сметка. Со мој личен ангажман и мое лично укажување дека 

истото може да се изврши и од средствата од сметката 603 (откако претходно ќе ги 

известат службите во Ректоратот и во Министерството за образование и наука) се 

започна со целосно подмирување на обврските за режиски трошоци од сметката 603. 

Со ова уште еднаш се потврди инертниот однос и незаинтересираност на ова одделение 

кон финансиите на Факултетот.    

Имајќи во предвид дека деканатот на Факултетот, дентомобилот, библиотечните добра и 

уметничките дела не беа сметководствено евидентирани долги години наназад, се 

изврши проценка на истите со цел внесување во сметководствената евиденција на 

основни средства на Факултетот. Исто така, Факултетот ја спроведе постапката за 

отпишување на основни средства односно движни ствари кои поради нивната 

дотраеност, неупотребливост или технолошка застареност не се повеќе во функција и 

истите ги отстрани од просториите на Факултетот по спроведена постапка за јавен повик за 

избор на правно лице кое врши дејност или поседува дозвола за собирање и/или 

транспортирање на отпад. 

Со цел унапредување на работата на стручната и административната служба, извршена е 

надградба на софтверот за електронска архива со дополнителен деловодник за 

специјализации.  

Долгогодишниот проблем со честото расипување на стариот фотокопир апарат (набавен 

во 2010 година), особено во испитните сесии, е надминат со изнајмување на фотокопир 

апарат. На овој начин се намалија непродуктивните расходи за сервисирање на целосно 

амортизираните основни средства. 

Во извештајниот период продолжија активностите за тековно одржување на 

просториите кои ги користи Факултет и сервисирање на стоматолошката и ИТ опремата, а 

се со цел непречено одвивање на работата. 

Исто така, во континуитет продолжи исплатата на обврските по основ на реализација 

на втор циклус студии; реализација на трет циклус студии; предавања и вежби над 

нормираниот обем на часови на додипломските студии; реализација на специјализации и 

супспецијализации согласно со Законот за здравствената заштита; учество во 

рецензентска комисија за избор во звање, како и учество во работата на комисиите, 

работните и стручните тела, работните групи и сл.   

IX. ДРУГИ АКТИВНОСТИ  

Во извештајниот период, работниот однос на Стоматолошкиот факултет – Скопје им 

престана на 8 лица и тоа: ас. д-р Андреја Јовановски,aс. д-р Атанас Шуков, ас. д-р Драган 

Петровски, ас. д-р Игор Стоев, ас. д-р Сашко Богдановски, ас. д-р Светлана Гачева 

Цветкова, ас. д-р Соња Петкова, ас. д-р Весна Филиповска Мицевска. На именуваните, 

чувствувам должност да им се заблагодарам на долгогодишната успешна соработка. Од 

наша страна, за истите беа реализирани низа активности за нивно непречено 

продолжување со работа како здравствени работници со полно работно време во ЈЗУ 

Универзитетскиот стоматолошки клинички центар ,,Св. Пантелејмон’’ во Скопје согласно 

Спогодбата за уредување на меѓусебните односи во вршењето на високообразовната, 

научноистражувачката и здравствената дејности и за уредување на работниот однос на 

наставниците и соработниците.  

Во овој период за жал не напуштија, г-ѓа Лидија Трајковска, долгогодишен библиотекар,  

проф. д-р Југослав Стефановски (за кој беше одржана и комеморативна седница бидејќи 

епидемиолошките услови го дозволуваа тоа), проф. д-р Љубинка Нечева и ас. д-р Ненад 

Симоновски, чии достигнувања остануваат впишани во историјата на Стоматолошкиот 

факултет-Скопје. 

 

Факултетот учествуваше во проектот „Училиштата на Градот Скопје со отворени врати за 

факултетите и универзитетите за промоција на нивните студиски програми“. На 

промоцијата, одржана на 3.3.2020, на учениците од средното медицинско училиште 

,,Панче Караѓозов’’, доц. д-р Гордана Апостолова, заедно со наставници од Факултетот, им 

ги презентира студиските програми на Стоматолошкиот факултет. Целта на иницијативата 

на Град Скопје е во функција на воспоставување заемна комуникација и непосреден 

контакт, односно, една организирана соработка помеѓу средните училишта и 

универзитетите. 

Факултетот, на 24.8.2020 година организираше оn-line отворен ден на Стоматолошкиот 

факултет – Скопје. Целта на овој настан беше идни студенти да добијат повеќе 

информации за Стоматолошкиот факултет во состав на Универзитетот ,,Св. Кирил и 

Методиј’’ во Скопје, информации за достапните студиски програми, начинот и условите за 

студирање и да остварат непосреден контакт со дел од професорите и студентите. 

Имајќи во предвид дека веб страната на Факултетот, беше два пати хакирана во период од 

една недела, се започна со изработка на целосно нова веб страна. Страната ќе биде на 

македонски и англиски јазик, а враќањето на сите содржини и изготвувањето на нови е во 

тек. 






